
Didaktikaria: Lurdes Isart

Gertarera harrigarriak

Sare sozialak makina bat gauzatarako
erabiltzen ditugu, eta gure eguneroko
errutinaren zati garrantzitsu bihurtu dira.
Ondorioz, zail egiten zaigu beraiek gabe
bizitzea.

Sekuentzia honetan gertaera harrigarrien inguruan arituko zara. Jarduera hauek egingo dituzu:
- Sare sozialekin duzun esperientziaz hitz egin taldean.
- Audioa entzun ondoren, galderei erantzun eta entzundakoaren laburpena egin.

- Anttoni gertaturikoa zuri gertatu bezala berridatzi.
- Binaka, gertatu zitzaizkizun gertaera harrigarriez hitz egin.

Sare sozialen erabilerak

Facebook moduko sare sozialak gero eta jende gehiagok erabiltzen ditu. Zuk erabiltzeko ohiturarik
baduzu? Erantzun galdera hauei, eta ondoren komentatu binaka bakoitzak emandako erantzunak.

1. Baduzu Facebook edo twitter konturik?

2. Zertarako erabiltzen duzu sare sozial hori? Aukeratu beheko erantzunetatik, edo idatzi zuk erantzuna.
Albisteak eta gauza interesgarriak begiratzeko.
Lagunekin edo ezagunekin komunikatzeko.
Jende berria ezagutzeko.

Esperientziak trukatzeko.

Nire negoziorako. ’7 @ !

Ez dut ezertarako erabiltzen.

A zer ustekabea hartu nuen!

Entzun zer gertatu zitzaion Antton Monforteri. Ondoren, erantzun
galdera hauei eta alderatu erantzunak zure lagunarekin.

1. Zertarako erabiltzen du Facebook Anttonek?

2. Zer ustekabe eman zion Facebookek Anttoni?

3. Facebookek hori egiteak zer kalte eragin zion Anttoni?

4. Laburtu ezazu Anttoni gertatutakoa:

Ederra egin zioten Anttoni!

Behean duzu Anttoni gertatu zitzaiona, pixka bat moldatuta.
Irakurri eta jarri arreta harridura adierazten duten egituretan.

Ederra egin zidaten Facebookekoek.

Anttonek Balentzian enpresa txiki bat du: hortxata naturalaren salmenta ibiltaria egiten du kalean. 2009an
online saltzen hasi zen eta orduan hasi zen pentsatzen ea zer egin behar zuen bere burua interneten aurkezteko.
Eta erabaki zuen Facebook orrialdea irekitzea. Orrialde horretan, negozioaren egunerokotasunarekin lotutako
gauzak hasi zen argitaratzen: saltzen zuten hortxataren urtemugak, eman zizkioten sariak eta abar.

Bere negozioaren ibilbide osoa hortxe zegoen. 7 urteren ondoren, bat-batean konturatu zen facebookeko
orria ezabatu ziotela. Nolako ustekabea hartu zuen. Orria ezabatu ziotenean pentsatu zuen errore bat izango
zela. Ezin zuen sinetsi. Eta berehala, beraien protokoloa jarraitzen hasi zen: helbide desberdinetara idazten,
telefonoz deitzen eta abar. Baina, ez zioten erantzun. Eta oraindik ez daki zergatik ezabatu zioten orrialdea.
Harrigarria, benetan!

Eta gainera, bere orrialdera joan zenean, halako batean, konturatu zen karteltxo bat zegoela bere atarian:
“cerrado permanentemente”. Horrek, jakina, onlineko salmentetan galera handiak sortu zizkion.

Imajina ezazu Anttoni gertatutakoa zuri gertatu zaizula. Nola
azalduko zenioke zure lagun bati? Berridatzi testua zeure erara.

Bat-batean konturatu nintzen

Eta zuk gogoan duzu zure bizitzan izan dituzun ustekabeak? Osatu egoera hauek zure bizipen
horietan oinarrituta. Eta nahi baduzu, gehitu bizi izan duzun beste egoera bat.

1. Etxera sartu eta halako batean konturatu nintzen ...
2. Ordenagailua piztu eta bat-batean ikusi nuen ...
3. Aireportura iritsi eta halako batean jabetu nintzen ....

4. Egunkaria ireki eta bat-batean irakurri nuen ...

Binaka kontatu elkarri zer gertatu zitzaizuen eta osatu beheko taula. Taula bete ondoren,
aukeratu bat eta talde handian azaldu.

Erabaki guztien artean zein izan den gertaerarik harrigarriena.

Zuzenketa

A zer ustekabea hartu nuen!
1. Zertarako erabiltzen du Facebook Anttonek?

(Bere negozioko eguneroko ekintzak bertan zintzilikatzeko: hortxataren urtemugak, hortxata-salmentari
loturiko ekintzak, eman dizkioten sariak, eta abar.)

2. Zer ustekabe eman zion Facebookek Anttoni?

(7 urteren ondoren, egun batean, bat-batean facebookeko orria ezabatu egin zioten, inongo abisurik eman
gabe.)

3. Facebookek hori egiteak zer kalte eragin zion Anttoni?
(Onlineko salmentetan galera handiak eragin zizkion.)
4. Laburtu ezazu Anttoni gertatutakoa:

(Antton Monforte donostiarra da eta Mon Orxata izeneko enpresa arrakastatsua dauka Balentzian, hortxata
naturala saltzen duena. 2.009. urtean bere produktuak online saltzen hasi zen. Eta handik aurrera
Facebooken orria martxan jartzea pentsatu zuen, eta bertan bere negozioko gorabehera guztiak zintzilikatzen
zituen. Orrialde hori 7 urtez martxan egon ondoren, egun batean, bat-batean, facebookeko orria ezabatu
Zieten, inongo abisurik eman gabe. Hasieran pentsatu zuten errorea izango zela. Gaur egun, oraindik ez
dakite zergatik ezabatu zieten orrialdea. Honek galera handiak eragin dizkio online salmentetan. Eta
horregatik, Anttonek erabaki zuen Facebook epaitegietara eramatea. Epaile batek baimena eman zion berriro
orrialdea zabaltzeko. Anttonek kalte-ordaina eskatzen dio Facebooki, eta horretaz gain, barkamen-eskaera
publikoa eta bere jokabidea aldatzeko ere eskatzen dio.)

Transkripzioa

MANU ETXEZORTU.- Antton Monforte Balentzian bizi den donostiarra. Mon Orxata enpresa arrakastatsuaren sortzaile da. Eta
Facebooken kontrako borrokan gogor ari da Antton. Epaitegira eraman du, nor eta Facebook. Zergatik Ane, Zergatik eraman du?

ANE .- ba, begira. Facebooken eskegita zuen domeinua kenarazi ziotelako, eta horrek Online egindako salmentetan galera handia
eragin ziolako. Gero, epaile batek berriro zabaltzeko baimena eman zion Antton Monforteri, baina Anttonek kalte ordaina eskatzen dio
Facebooki, barkamen-eskaera publikoa ere bai eta bere jokabidea aldatzeko.

MANU.- Antton Monforte. Antton, egun on.

ANTTON.- Egun on!

MANU.- Beno, bazara ausarta e Facebook epaitegitara eraman duzulako. Ba al duzu epaiketarako egunik?

ANTTON.- Ez, oraindik ez digute esan noiz izango den. Seguru aski, 4 eta 8 hilabeteren artean izan beharko litzateke.

MANU .- Bale. Konta iezaguzu zer gertatu zitzaizun Facebook-ekin Antton.

ANTTON.- Beno, guk daukagu enpresa txikitxo bat. Salmenta ibiltaria egiten dugu kalean, Balentziako kalean. Hortxata naturala
saltzen dugu gurditxo batzuetan, ezta? Eta 2.009an hasi ginen ere bai online saltzen, eta orduan erabaki, beno, ... hasi ginen
pentsatzen ea zer egin behar genuen ba geure burua aurkezteko interneten ezta? Garai horretan gure alternatibak [irtenbideak] bi
ziren: bata, blog bat egitea, eta beste bat Facebooken hastea. Facebook garai horretan gazteleran sortu berria zen. Sare sozial
moduan hasten ari zen, ez zen gaur egun den Facebooka ezta? Geure erabakia azkenean izan zen Facebooka egitea, blogaren
ordez. Eta hor hasi ginen gure egunerokotasunean egiten ditugun ekintza guztiak igotzen: gure hortxataren urtemugak, eman
dizkiguten sariak, egiten ditugun zera ba hortxata-ekintzak, eta abar ezta? Geure historia osoa hor zegoen. Eta beno, ba 7 urteren
ondoren, bat batean, lehengo urtean, urtarrilean gutxi gorabehera orria ezabatu egin ziguten, eta beno, hori izan da gauza, ezta?
MANU .- Bai. Eta zer arrazoi eman zuten horretarako?

ANTTON.- Hori da bestea. Guk orria ezabatzen digutenean pentsatzen genuen errorea egongo zela. Eta hasi ginen ba beraiek
daukaten protokoloa jarraitzen, kasu hauetarako, ba, helbide desberdinetara idazten, telefonoz deitzen gero ere bai, eta beno ba,
igual, ehunka aldiz esajeratu gabe egon ginen hiru-lau hilabete, eta erantzun barik. Osea, guk gaur egun oraindik ez dakigu zergatik
ezabatu diguten orrialdea.

MANU.- Domeinua ixteak zer ondorio utzi zuen? Utzi zuen galera ezta, online salmentetan?

ANTTON.- Beno, ba, bai. Galera izan zuen salmenta onlinetan, zeren bat-batean gainera, ez zen itxi zutela eta ja. Jarri zuten karteltxo
bat geure atarian, esaten: “cerrado permanentemente” ez, osea, betirako itxita

